
 

CUSSEGL GROND 
Sessiun d'october 2019 PVAN 5 / 2019 

Dumonda Wilhelm concernent la pratica dal chantun per surdar incaricas 

Durant ils ultims 5 onns ha il chantun surdà en 188 cas las incaricas en la procedura directa, cumbain che la limita per ina 

surdada directa, ch'è fixada en la lescha da submissiun, è mintgamai vegnida surpassada. Bain conferma la regenza che las 
disposiziuns excepziunalas respectivas vegnian appelladas mo en moda restrictiva e vegnian applitgadas mo en cas spezials. Ma 

tranter questa decleraziun ed il dumber da cas enorm datti ina gronda discrepanza. Pertutgant ils provisoris dal convict n'ha la 
regenza fin ussa betg pudì preschentar en moda credibla che la procedura tschernida d'ina surdada directa saja stada legala. 

Quest fatg pretenda in scleriment cun quità. Las disposiziuns da la lescha da submissiun duain numnadamain promover la 
concurrenza ed in diever economic dals daners da taglia. 

Perquai supplitgeschan las sutsegnadras ed ils sutsegnaders da respunder las suandantas dumondas: 

1. En quants dals 188 cas sa chattava la summa da surdada en ina da las suandantas dimensiuns? 

300 000.–  fin     400 000.– francs 
400 000.–  fin     500 000.– francs 

500 000.–  fin     750 000.– francs 
750 000.–  fin  1 000 000.– francs 

1 000 000.–  fin  1 500 000.– francs 
   sur  1 500 000.– francs 

2. Quant grondas èn las 20 summas da surdada las pli autas dals 188 cas? 

3. Tgeninas èn stadas mintgamai las motivaziuns per l'excepziun da las 20 summas da surdada las pli autas, menziunadas sut 

il punct 2? 

4. Tgenins èn stads mintgamai ils 3 motivs ils pli frequents per far in'excepziun da las categorias da custs dumandadas sut il 

punct 1? 

5. È la regenza pronta da dumandar expertisas externas per giuditgar en moda correcta la legalitad dal proceder en connex cun 

la surdada dals provisoris dal convict? 

Cuira, ils 22 d'october 2019 

Wilhelm, Bettinaglio, Stiffler, Alig, Atanes, Berweger, Bondolfi, Brandenburger, Buchli-Mannhart, Caluori, Cantieni, Caviezel 
(Cuira), Danuser, Degiacomi, Della Cà, Deplazes (Rabius), Dürler, Ellemunter, Felix, Gartmann-Albin, Gasser (Cuira), Gort, 

Hitz-Rusch, Hofmann, Holzinger-Loretz, Horrer, Jenny, Jochum, Kienz, Locher Benguerel, Marti, Mittner, Müller (Favugn), 
Natter, Niggli-Mathis (Grüsch), Noi-Togni, Perl, Preisig, Rettich, Rüegg, Rutishauser, Salis, Schutz, Schwärzel, Thomann-

Frank, Thöny, Thür-Suter, Valär, von Ballmoos, Weidmann, Wellig, Gloor, Pajic, Spadarotto, Sturzenegger 


